
ᓴᐸᖓᓕᐅᕐᓂᒧᑦ ᐊᑐᕐᑐᓭᑦ

ᐊᑎᒋᑦᓴᔭᖅ

ᑐᐱᑦᓴᔭᖅ

ᑎᑭᖅ

ᓯᓂᑦᓴᔭᖅ

b

ᓴᐸᙰᑦ

ᒥᕐᖁᑏᑦ

ᐃᕙᓗᒃ

ᐃᑦᓯᕕᒃ ᓱᓇᒐᓚᖃᐅᑎ

ᐊᓯᒋᐊᓪᓚᖏᑦ ᐱᖁᑏᑦ ᓴᐸᖓᓕᐅᕐᓂᒧᑦ

ᐊᑐᕐᑐᑦ

ᐃᓕᑦᑎᕈᑎ ᖃᓪᓕᓂᕐᒥᒃ
ᐊᓯᐅᑦᑕᖏᑦᑐᖅ ᐊᓪᓚᐅᑎᐊᓗᒃ
ᐊᓪᓚᐅᑎ ᐃᒪᓕᒃ
ᓯᑯᑦᓴᔭᖅ ᖃᑯᕐᑕᖅ (ᖃᕆᑕᐅᔭᐅᑉ ᓯᑯᑦᓴᔭᖓ)
ᑭᑦᔭᐅᑏᒃ

b

ᐃᓱᒪᑖᕐᑎᓯᒍᑏᑦ ᓴᐸᖓᓕᐅᕐᓂᐊᓗᓂ

ᐱᑦᓯᐊᓗᒋᑦ

ᒥᑭᔪᓂᒃ,
ᓱᑲᖓᔪᓂᒃ

ᒥᕐᓱᓂᓕᐅᕐᓂᖅ

ᓴᐸᖓᑎᑦ ᓴᓂᕐᕙᓯᒪᓗᒋᑦ
ᓯᒃᑭᑕᒥ ᖃᓪᓗᓈᕐᑕᔭᐅᑉ
ᖄᖓᓂ. ᑌᒣᓪᓗᓂ ᓴᐸᙰᑦ

ᐊᑦᓴᑳᖃᑦᑕᓚᖓᖕᖏᑐᑦ.

ᐃᕿᐊᑦᑕᐅᑎᐅᑉ

ᐅᔪᒃᑯᐊᖓᓂᒃ ᐊᑐᕈᓐᓇᒥᔪᑎᑦ
ᐃᕙᓗᒻᒥᐅᖏᑦᑐᖅ ᓴᓇᔦᑦ
ᕿᕋᑕᓂᕐᓴᐅᓂᐊᕐᒪᑦ, ᐊᒻᒪᓗ
ᐃᕙᓗᒃ ᑕᑯᑦᓴᐅᓂᐊᖕᖏᒪᑦ!

ᒪᕐᕉᓂᒃ ᒥᕐᖁᑏᓐᓂᒃ ᐊᑐᕈᓐᓇᒥᔪᑎᑦ
ᓴᐸᖓᓕᐅᓕᕈᕕᑦ ᓴᐸᖓᑎᑦ

ᐃᓂᒋᔭᐅᖁᓪᓗᑯᑦᑕᓅᕕᑦ

ᐃᓕᖃᑦᑕᓂᐊᕋᕕᒃᑭᑦ

(ᑌᒣᓘᓪᓗᑯᕆᐊᑐᖕᖏᑲᓗᐊᕐᑐᑎᑦ).

ᕿᓚᑦᓯᓯᒍᕕᑦ, ᐃᕙᓗᒃ
ᕿᑦᔭᓗᐊᑎᑫᓐᓇᓗᒍ

ᐊᒥᓱᕕᒐᓚᓪᓗᒍ ᒥᕐᖁᑎᐅᑉ
ᐃᓱᐊᓂ ᑌᒪ ᐊᑦᓴᑳᑎᓯᓗᒍ
ᒥᕐᖁᑎᐅᑉ ᐃᓱᐊᑕ ᑐᑭᐊᓄᑦ,

ᐃᓕᓐᓄᑦ ᑐᕌᕐᓗᑎᑦ.

ᓴᐸᖓᖃᐅᑎᐅᑉ

ᒪᑐᖓᓄᑦ ᓴᐸᖓᕐᓂᒃ

ᑎᒍᓚᓂᖅ.

ᖃᓪᓕᓂᕐᓂᒃ ᓴᓇᓂᖅ:
ᐃᓕᑦᑎᐅᑎᒥᒃ ᐊᑐᕐᓂᖅ

1. ᐃᓕᑦᑎᐅᑎ ᖃᓪᓕᓂᕐᐱᑦ ᐃᓕᓗᒍ ᐊᒻᒪᓗ
ᐊᓪᓚᖑᐊᕐᓗᒍ ᖃᓪᓗᓈᕐᑕᔭᕐᓂᐅᕕᑦ
ᐊᓯᐅᑦᑕᖏᑦᑐᒧᑦ ᐊᓪᓚᐅᑎᒧᑦ.

3. ᐊᓪᓗᑕᕈᑏᒃ 1 ᐊᒻᒪᓗ 2 ᐊᑐᕆᐊᓪᓚᓗᒋᒃ
ᑐᐱᑦᓴᔭᒥᖔᖅ ᐊᑐᕐᓗᑎᑦ.

4. ᑕᒪᕐᒥᒃ ᐊᑐᐃᓐᓇᐅᓕᕐᐸᑏᒃ, ᐁᑉᐸᖓ
ᖃᓕᕐᕿᓕᐅᑎᓗᒍ ᐃᓪᓗᐊᓄᑦ
ᐊᑦᔨᒌᒐᓗᐊᕐᒪᖔᑎᒃ ᖃᐅᔨᒋᐊᕐᓗᒋᒃ.

6. ᕿᓚᓐᓂᓕᐅᕐᓗᑎᑦ ᐊᒥᓲᖕᖏᑐᓂᒃ

ᖃᓪᓕᓂᐅᑉ ᑐᓄᐊᒍᑦ (ᑐᐱᑦᓴᔭᐅᓂᖓᒍᑦ)
ᐊᒻᒪᓗ ᓄᕕᕐᓵᓴᔦᑦ ᑭᐱᓗᒍ. 

ᖃᓪᓕᓂᕐᓂᒃ ᓴᐸᖓᓕᐅᖕᖑᓱᐊᒍᕕᑦ, ᖃᓪᓕᓂᕐᒥᒃ ᓴᓇᕐᖄᕆᐊᖃᕐᑐᑎᑦ. ᐃᓕᑦᑎᐅᑎᑖᕆᐊᖃᕐᑐᑎᑦ ᓈᒻᒪᓚᖓᔪᒥᒃ ᓴᓇᔭᕐᓅᕕᑦ.
ᑐᑦᓯᕋᕈᓐᓇᑐᑎᑦ ᐃᓚᓐᓂᐅᕕᑦ, ᐃᓄᑐᖃᕐᒥᓘᓐᓃᑦ ᐅᕝᕙᓘᓐᓃᑦ ᐃᓗᕐᖁᓯᕐᒥᒃ ᐃᓕᓐᓂᐊᑎᑦᓯᔨᒥᒃ ᐅᕝᕙᓘᓐᓃᑦ ᒥᕐᓱᕆᐅᕐᓴᑐᓄᑦ ᐃᓚᐅᓗᑎᑦ

ᓄᓇᓕᓯᑦᑕ ᐃᓗᐊᓂ. ᐅᑯᐊ ᐊᓪᓗᑲᑦᑕᐅᑏᑦ ᒪᓕᓪᓗᒋᑦ ᐃᓕᑦᓯᓂᐊᕋᕕᑦ ᖃᓄᖅ ᖃᓪᓕᓂᓕᐅᕆᐊᒥᒃ.

2. ᑭᑦᔭᐅᑏᓐᓄᑦ ᖃᓪᓗᓈᕐᑕᔭᖅ ᑭᑦᔭᓗᒍ.

5. ᒥᕐᖁᑎ ᓄᕕᓗᒍ (ᐅᐃᒍᖓ 1). ᑐᕐᖁᓗᒍ ᒥᕐᖁᑏᑦ
ᒥᕐᓱᑕᕐᐱᑦ ᓴᓂᕌᓂᒃ ᐱᒋᐊᕐᓗᑎᑦ, ᑐᕌᕐᓗᑎᑦ
ᖃᓪᓗᓈᕐᑕᔭᒧᑦ ᐊᒻᒪᓗ ᑕᑭᑦᑐᑳᒥᒃ ᒥᕐᓱᓂᓕᐅᑉᓗᑎᑦ,
ᒥᕐᖁᑏᑦ ᐊᒻᒧᐊᑎᓪᓗᒍ ᒥᕐᓱᑕᕐᐱᑦ ᒥᑦᓵᓄᑦ. ᑖᑦᓱᒥᖓ
ᒥᕐᓱᓂᓕᐅᕈᓐᓇᑐᑎᑦ ᓇᐅᒃᑯᑐᐃᓐᓇᖅ
ᐊᑐᑫᓐᓇᑐᐃᓐᓇᓚᖓᒻᒪᑦ. 

7. ᐊᑐᕆᐊᓪᓚᓗᑎᑦ 1-6 ᖃᓪᓕᓂᐅᑉ
ᑐᖓᓕᐊᓄᑦ ᐃᓪᓗᒌᓐᓂᒃ
ᓴᓇᓂᐊᕋᕕᑦ.

ᖃᓪᓕᓂᓐᓂᒃ ᐊᑐᐃᓐᓇᕈᕐᑏᓂᖅ:
ᐃᓕᔨᓂᖅ ᓯᓂᑦᓴᔭᒥᒃ

1.. ᓯᓂᑦᓴᔭᖅ ᐱᕇᑦᔮᓗᒍ ᒪᕐᕈᐃᓕᖓᓂᐊᕐᒪᑦ. 2. ᐊᒻᒪᓗᒍ ᓯᓂᑦᓴᔭᐅᑉ ᐃᓚᖓ ᐊᑕᐅᓯᖅ, ᐁᑉᐸᖓ
ᐱᕆᓯᒣᓐᓇᑎᓪᓗᒍ.

3. ᓯᓂᑦᓴᔭᖅ ᐹᒻᒪᑎᓪᓗᒍ (ᖄᓕᔮᕐᑎᓗᒍ) ᖃᓪᓗᓈᕐᑕᔭᐅᑉ
ᓴᓂᕌᓄᑦ, ᐊᒻᒪᔪᖅ ᐃᓪᓗᐊ ᒪᓕᑦᑐᓕᐊᕆᓗᒍ ᑕᓕᕐᐱᐊᒍᑦ
ᖃᓪᓕᓂᐅᑉ ᑭᓪᓕᖓᓂᒃ ᐊᒻᒪᓗ ᓱᕐᖁᐃᓗᑎᑦ ᓯᓂᑦᓴᔭᐅᑉ
ᐊᒻᒪᓗ ᖃᓪᓕᓂᐅᑉ ᐊᑦᔨᒌᓐᓂᖓᓂᒃ (ᑐᑭᒧᐊᒍᑎᓂᖓᓂᒃ).

4. ᐊᒥᐊᒃᑯᓗᑎᑦ 2 cm ᒥᑦᓵᓂ ᓯᓂᑦᓴᔭᒥᒃ ᐱᑭᐊᖓᑎᓪᓗᒍ

ᖃᓪᓕᓂᐅᑉ ᐃᓱᐊᓂᒃ ᐊᒻᒪᓗ ᐱᕆᓪᓗᒍ ᐃᓱᐊ ᑐᐱᑦᓴᔭᐅᑉ
ᖄᖓᒍᑦ.

5. ᓄᕕᓯᒪᔪᖅ ᒥᕐᖁᑎ ᐊᑐᕐᓗᒍ, ᓀᑦᑐᐊᐱᒻᒥᒃ ᒥᕐᓱᓂᓕᐅᕐᓗᑎᑦ
ᓯᓂᑦᓴᔭᐅᑉ ᐃᓱᐊᒍᑦ, ᐱᑎᓪᓗᒍ ᒥᕐᓱᑕᕐᓂᒃ ᑎᑭᓪᓗᒍ ᖃᓪᓗᓈᕐᑐᔭᒧᑦ,
ᓱᕐᖁᐃᓯᐊᕐᓗᑎᑦ ᒥᕐᓱᕆᐊᒥᒃ ᐃᓘᓐᓇᖏᓐᓂᒃ ᓯᑕᒪᓂᒃ ᐃᑭᐊᕇᓂᒃ
ᒥᕐᓱᒐᕐᓂᒃ. 

6. ᓱᕐᖁᐃᓯᑦᓯᐊᓗᑎᑦ ᓯᓂᑦᓴᔭᐅᑉ ᓈᒻᒪᓚᖓᓂᖓᓂᒃ

ᑫᕙᓪᓚᕇᕐᓂᐊᓗᓂ ᐃᓱᐊᓄᑦ, ᐊᒥᐊᒃᑯᓗᓂᓗ 2 cm-
ᒋᐊᓪᓛᓂᒃ, ᑌᒪ ᑭᐱᓗᒍ ᓯᓂᑦᓴᔭᖅ.

7. ᐊᑐᕐᓗᒍ ᐱᕆᓐᓂᕈᕐᑐᖅ ᓯᓂᑦᓴᔭᒥ ᑐᑭᒧᐊᒍᑎᒋᓗᒍ ᒥᕐᓱᓂᑎᓐᓄᑦ
ᓯᓂᑦᓴᔭᐅᑉ ᐃᓱᐊᓄᑦ ᑎᑭᓪᓗᒍ. ᓯᕗᐊᒍᑦ ᒥᕐᓱᓂᓕᐅᕐᓗᑎᑦ (ᑕᑯᓗᒍ
ᐅᐃᒍᖓ 2).

8. ᑎᑭᐅᑎᒍᕕᑦ ᖃᓪᓕᓂᐅᑉ ᐃᓱᐊᓄᑦ, ᓯᓂᑦᓴᔭᖅ ᐱᕆᓪᓗᒍ
ᐊᑦᑐᑎᓪᓗᒍ ᑐᐱᑦᓴᔭᒧᑦ ᐊᒻᒪᓗ ᒥᕐᓱᓂᑎᑦ ᐱᔭᕇᕐᓗᒋᑦ.
ᕿᓚᓐᓂᓕᐅᕐᓗᑎᑦ ᒥᑦᓱᒐᐅᑉ ᓴᓂᕌᓂ ᓯᓂᑦᓴᔭᐅᑉ ᐃᓱᐊᓄᑦ
ᑎᑭᐅᑎᒍᕕᑦ. 

ᖃᓪᓕᓂᓐᓂᒃ ᐊᑐᐃᓐᓇᕈᕐᑏᓂᖅ:
ᐃᓕᔨᓂᖅ ᓯᓂᑦᓴᔭᒥᒃ (ᑲᔪᓯᔪᖅ)

9. ᑎᒍᓗᒍ ᖃᓪᓕᓂᖅ ᖃᓪᓗᓈᕐᑕᔭᐅᓂᖓᑎᒍᑦ ᐊᒻᒪᓗ
ᓯᓂᑦᓴᔭᐅᑉ ᐃᓪᓗᐊ ᒥᕐᓱᓯᒪᖕᖏᑐᖅ.

1 0. ᐱᕆᓪᓗᒍ ᓯᓂᑦᓴᔭᖅ ᑐᐱᑦᓴᔭᐅᑉ
ᖄᖓᒍᑦ.

1 1. ᐃᕙᓗᑦᓴᔭᖅ ᐃᓱᓕᒋᐊᓕᒃ ᐊᑯᓐᓂᒥ 2-ᓄᑦ ᓯᓂᑦᓴᔮᓐᓄᑦ.
ᐃᕙᓗᑦᓴᔭᖅ ᐅᑎᕐᑎᓗᒍ ᑐᐱᑦᓴᔭᒧᑦ ᒥᕐᖁᑎ ᓯᓂᑦᓴᔭᐅᑉ
ᐃᓗᐊᒎᕐᑎᓗᒍ, ᑌᒪ ᓄᓱᓪᓗᒍ ᓯᓂᑦᓴᔭᖅ ᐅᑎᒧᑦ. ᑎᑭᕐᕋᖏᑦ

ᓂᐅᖕᖓᖃᑦᑕᓗᒋᑦ ᑌᒣᒋᐊᖃᕐᐸᑕ.

1 2. ᓱᕐᖁᐃᓗᑎᑦ ᓯᓂᑦᓴᔭᐅᑉ ᐱᕆᖕᖓᓭᓐᓇᓂᖓᓂᒃ,
ᓄᑦᓱᕈᓐᓀᓗᒍ, ᐅᕕᖓᔪᓂᒃ ᒥᕐᓱᓂᓕᐅᕐᓗᑎᑦ
ᐱᕆᓐᓂᓕᐅᕈᑎᓂᒃ (ᑕᑯᓗᒍ ᐅᐃᒍᖓ 3), ᓯᓂᑦᓴᔭᖅ ᐊᒻᒪᓗ
ᑐᐱᑦᓴᔭᖅ ᑎᒍᔭᑐᐊᕆᓗᒋᒃ.

ᖃᓪᓕᓂᓐᓂᒃ ᐊᑐᐃᓐᓇᕈᕐᑏᓂᖅ:
ᐃᓕᔨᓂᖅ ᓯᓂᑦᓴᔭᒥᒃ (ᑲᔪᓯᔪᖅ)

1 3. ᐃᓱᐊᓄᑦ ᑎᑭᐅᑎᒍᕕᑦ, ᓱᕐᖁᐃᓗᑎᑦ
ᐃᓂᖓᓅᕆᑦᓯᐊᒪᖔᕐᐱᑦ ᓯᓂᑦᓴᔭᐅᑉ ᑎᒡᒍᐊᖓᓂᖓᓂᒃ

ᐊᒻᒪᓗ ᑭᖑᓪᓕᐹᒥᒃ ᒥᕐᓱᓂᓕᐅᕐᓗᑎᑦ. 

1 4. ᐊᒥᓲᖕᖏᑐᓂᒃ ᕿᓚᓐᓂᓕᐅᕐᓗᑎᑦ ᐃᕙᓗᑦᓴᔭᒥ ᒧᒥᐊᓂ
ᑐᐱᑦᓴᔭᕐᑕᓕᒻᒥ, ᑌᒪ ᐃᕙᓗᑦᓴᔭᖅ ᑭᐱᓗᒍ. ᑕᒪᓐᓇ
ᖃᓪᓕᓂᑦᓴᐅᑉ ᐃᓚᖓ ᑕᒐ ᐱᔭᕇᕐᐳᖅ.

1 5 . ᐊᓪᓗᕆᐊᕐᓂᖏᑦ 1-ᒥᒃ 14-ᒧᑦ ᐊᑐᕆᐊᓪᓚᓗᒋᑦ
ᓯᓂᑦᓴᔭᖅ ᐋᕐᕿᓚᖓᓗᒍ ᖃᓪᓕᓂᐅᑉ ᐊᒻᒪᓗᑕᐅᒪᓂᖓᓄᑦ. 

1 6. ᐲᕐᓗᒍ ᒥᕐᓱᑫᓐᓇᑌᑦ ᖃᓪᓗᓈᕐᑕᔭᒥᒃ ᐊᒻᒪᓗ ᑐᐱᑦᓴᔭᒥᒃ
ᑲᑎᒪᑎᑦᓯᐅᑎᒋᑦᓱᒍ. 

ᖃᓪᓕᓂᓐᓂᒃ ᐊᑐᐃᓐᓇᕈᕐᑏᓂᖅ:
ᐃᓕᔨᓂᖅ ᓯᓂᑦᓴᔭᒥᒃ (ᑲᔪᓯᔪᖅ)

ᓴᓇᓂᖅ ᐆᑦᑐᕋᐅᑎᒥᒃ ᐅᕝᕙᓘᓐᓃᑦ
ᐊᓪᓚᖑᐊᕐᓯᒪᔪᒥᒃ

1.. ᐊᑦᔨᖑᐊᒥᒃ ᐱᐅᒋᔭᕐᓂᐅᕕᑦ ᓇᓂᓯᓗᑎᑦ ᖃᕆᑕᐅᔭᒃᑯᑦ
ᐱᑐᑦᓯᒪᕕᒻᒥ ᐅᕝᕙᓘᓐᓃᑦ ᐃᒻᒥᓂᒃ ᓴᓇᖕᖑᐊᒐᕐᓂᐅᕕᑦ
ᐊᓪᓚᖑᐊᕐᓗᑎᑦ ᖃᑯᕐᑕᒥ ᓯᑯᑦᓴᔭᒥ.

2. ᓴᓇᖕᖑᐊᒐᖅ ᑭᑦᔭᓗᒍ ᐊᕙᓗᐊᐱᖃᕐᑎᓗᒍ ᑭᑖᒍᑦ.

3. ᐊᑦᔨᖑᐊᑦ ᐃᓕᓗᒍ ᖃᓐᓕᓂᐅᑉ ᖄᖓᓄᑦ

(ᖃᓪᓗᓈᕐᑕᖓᓄᑦ). ᒥᕐᖁᑎ ᓄᕕᓗᒍ ᐊᒻᒪᓗ ᑕᑭᑦᑐᑳᓂᒃ
ᒥᕐᓱᓂᓕᐅᕐᓗᑎᑦ ᓴᓇᖕᖑᐊᓯᒪᔫᑉ ᐃᓗᐊᓂ ᐃᓂᖓᓄᑦ

ᒥᕐᓱᓗᒍ. ᕿᓚᓐᓂᓕᐅᕐᓗᑎᑦ ᑐᐱᑦᓴᔭᕐᑕᖓᓂ ᓴᓂᕋᖓᓂ

ᐊᒻᒪᓗ ᐃᕙᓗᑦᓴᔭᖅ ᑭᐱᓗᒍ.

4. ᓂᕈᐊᑫᓐᓇᕈᕕᑦ 2-ᓂᒃ 3ᓂᓪᓘᓃᑦ ᐊᑦᔨᖑᐊᓂᒃ
ᖃᓪᓕᓂᕐᒧᑦ ᐃᓚᒋᓕᐅᑎᓚᖓᔪᓂᒃ, ᐊᓪᓗᕆᐊᕐᓂᖅ 3
ᐊᑐᕆᐊᓪᓚᖃᑦᑕᓗᒍ ᐊᓯᖏᓐᓄᑦ ᓴᓇᖕᖑᐊᒐᕐᓄᑦ.

ᓴᐸᖓᓕᐅᕐᓂᖅ ᖃᓪᓕᓂᕐᓂᒃ:
ᑭᓪᓕᓕᐅᕐᓂᖅ

 ᐊᓪᓗᕆᐊᕐᓂᒥ ᑭᖑᓪᓕᒥ, ᐊᑐᖁᔨᒐᔭᕐᑐᒍᑦ ᒥᕐᖁᑏᓐᓂᒃ
ᒪᕐᕉᓂᒃ: ᓀᑦᑐᒥᒃ ᒥᕐᖁᑎᑐᐃᓐᓇᒥᒃ ᐊᒻᒪᓗ ᑕᑭᓂᕐᓴᒥᒃ
ᒥᕐᖁᑎᒥᒃ ᓴᐸᖓᓕᐅᕈᑎᑦᓴᒥᒃ. ᒥᕐᖁᑏᒃ ᑕᒪᕐᒥᒃ ᓄᕕᓗᒋᒃ. 

1.

3. ᑎᒍᓗᒍ ᓄᕕᒪᔪᖅ ᒥᕐᖁᑎ ᑕᑭᓂᕐᓴᖅ ᐃᓕᓗᒍᓗ ᓴᐸᖓᓂᒃ

ᐱᒋᐊᕐᑎᓯᕕᒋᒍᒪᔭᕐᓄᑦ (ᑐᑭᓕᕇᕝᕕᐅᑉ ᐱᒋᐊᕐᓂᖓᓂ

ᐃᓱᐊᕐᓂᐹᖅ); ᒥᕐᖁᑎ ᐊᔭᓪᓗᒍ ᑐᐱᑦᓴᔭᐅᑉ ᐃᓗᐊᒍᑦ
ᖃᓪᓗᓈᕐᑕᔭᒧᑦ ᑐᕌᕐᓗᑎᑦ. 

4. ᓄᕕᔨᓗᑎᑦ ᓴᐸᖓᕐᓂᒃ (5 ᒥᑦᓵᓂ) ᒥᕐᖁᑎᒨᕐᖃᓗᒋᑦ
ᐊᒻᒪᓗ ᓴᐸᙰᑦ ᐃᕙᓗᑦᓴᔭᒧᑦ ᑲᑕᑦᑎᓗᒋᑦ.

2. ᓴᐸᖓᑎᑦ ᓄᐃᓗᒋᑦ ᐊᒻᒪᓗ ᐃᓕᓗᒋᑦ ᒥᑭᔪᒧᑦ ᓯᒃᑭᑕᒧᑦ
ᖃᓪᓗᓈᕐᑕᔭᒧᑦ ᐊᑦᓴᑳᕋᓕᓐᓂᐊᖏᒻᒪᑕ.

ᓴᐸᖓᓕᐅᕐᓂᖅ ᖃᓪᓕᓂᕐᓂᒃ:
ᑭᓪᓕᓕᐅᕐᓂᖅ (ᑲᔪᓯᔪᖅ)

5. ᐃᕙᓗᑦᓴᔭᖅ ᐋᕐᕿᓗᒍ ᓴᓇᖕᖑᐊᓯᒪᔪᖅ
ᒪᓕᒍᓐᓇᓂᐊᕋᕕᐅᒃ ᓴᐸᖓᑎᓐᓄᑦ, ᓴᐸᙰᑦ

ᓂᒫᓪᓚᖏᒃᑲᓗᐊᕐᒪᖔᑕ ᓱᕐᖁᐃᖃᑦᑕᓗᑎᑦ.

6. ᑎᒍᓗᒍ ᒥᕐᖁᑎᑐᐃᓐᓇᖅ ᓀᓐᓂᓴᖅ, ᒥᕐᓱᑕᕐᓄᑦ ᑲᑉᐳᑎᓗᒍ
ᖃᓪᓗᓈᕐᑕᔭᐅᑉ ᒥᑦᓵᓄᑦ ᑐᕌᕐᓗᑎᑦ, ᐊᑯᓐᓂᒥ ᓯᕗᓪᓕᐹᖓᓄᑦ

ᑐᖓᓕᐊᓄᓪᓗ ᓴᐸᖓᕐᒧᑦ. ᐊᑐᓂ ᓴᐸᖓᖅ ᐃᓕᓗᒍ ᒥᕐᓱᓗᑎᑦ ᐃᕙᓗᑦᓴᔭᐅᑉ
ᓴᓂᕋᖓᑕ ᓯᕗᓪᓕᐊᓂᒃ ᐁᑉᐹᖓᓄᑦ ᓯᕗᐊᒍᑦ ᒥᕐᓱᓂᕐᒥᒃ ᐊᑐᕐᓗᑎᑦ (ᑕᑯᓗᒍ
ᐅᐃᒍᖓ 2).

7. ᓴᐸᙰᑦ ᐊᑕᑦᓯᐊᓕᕐᐸᑕ, ᐃᓚᔨᖃᑦᑕᓗᑎᑦ ᓴᐸᖓᒋᐊᓪᓚᓂᒃ

ᑕᑭᔪᒧᑦ ᒥᕐᖁᑎᒧᑦ ᑖᓐᓇ ᑭᓪᓕᓴᖓᑕ ᐃᓚᖓ
ᐱᔭᕇᖕᖏᓂᓕᒫᖓᓂ. 

8. ᒥᕐᖁᑎᑯᑖᒃ ᑲᑉᐳᑎᓗᒍ ᖃᓪᓕᓂᕐᒧᑦ ᐲᕐᓂᐊᖏᒻᒪᑦ, ᑌᒪ ᒥᕐᖁᑎᑯᑖᖅ
ᐃᓕᒋᐊᑦᓯᐊᓗᒍ ᓇᒧᑦ ᓴᐸᖓᓕᐅᕆᐊᓪᓚᕕᑦᓴᓄᑦ ᓴᓇᖕᖑᐊᓯᒪᔪᒥᒃ.
ᑌᒣᓚᖓᒍᕕᑦ, ᐱᒋᐊᕐᓂᖓ ᐱᕈᑦᓯᐊᖑᐊᑉ ᐃᓚᖓᓂ ᑭᖑᓪᓕᒥ
ᐱᒋᐊᕐᕕᒋᓕᖓᔦᑦ. 

ᓴᐸᖓᓕᐅᕐᓂᖅ ᖃᓪᓕᓂᕐᓂᒃ:
ᑭᓪᓕᓕᐅᕐᓂᖅ (ᑲᔪᓯᔪᖅ)

9. ᐊᓪᓗᕆᐊᕐᓃᑦ 3-6 ᐊᑐᕆᐊᓪᓚᑖᓗᒋᑦ ᓴᓇᖕᖑᐊᒐᐅᑉ
ᑭᓪᓕᓕᒫᖓ ᐱᔭᕇᖕᖏᓂᓕᒫᖓᓂ. 

10. ᐃᕙᓗᑦᓴᔭᖅ ᓈᑉᐸᑦ ᑭᓪᓕᖓᓂᒃ ᓴᓇᖏᓐᓇᑎᓪᓗᑎᑦ, ᐋᕐᕿᓗᒍ
ᖃᒥᕐᓱᒐᐅᑉ ᓴᓂᕌᓄᑦ ᕿᓚᓐᓂᖃᕐᑎᓗᒍ. ᑌᒪ ᒥᕐᖁᑎ
ᓄᕕᒋᐊᓪᓚᓗᒍ. ᑭᓪᓕᖓ ᐱᔭᕇᕐᐸᑦ, ᑖᒃᑯᐊ 2 ᐃᕙᓗᑦᓴᔮᒃ
ᕿᓚᓪᓗᒋᒃ ᐊᒻᒪᓗ ᓀᓪᓕᑎᕐᓗᒋᒃ.

1 1. ᓴᐸᖓᓕᐅᕇᕈᕕᑦ ᑭᓪᓕᖓᓂᒃ, ᑭᑦᔭᐅᑏᓐᓄᑦ ᑭᑦᔭᓗᑎᑦ
ᒥᕐᓱᓂᖏᓐᓂᒃ ᐋᕐᕿᓯᒪᔪᓂᒃ ᓴᓇᖕᖑᐊᒐᖅ
ᓂᒫᓪᓚᑎᑦᑌᓕᑦᓱᒍ.

1 2. ᒥᕐᖁᑎᒧᑦ ᓯᑯᑦᓴᔭᖅ ᑭᓗᐊᕐᑎᓗᒍ ᓴᐸᙰᑦ ᑭᓪᓕᖓᒍᑦ,
ᑌᒪ ᐃᓄᒐᑎᓐᓄᑦ ᖀᖏᔦᑏᓐᓄᓘᓐᓃᑦ ᑕᒪᓐᓇ ᖃᑯᕐᑕᖅ
ᓯᑯᑦᓴᔭᖅ ᐲᔭᕐᓗᒍ ᓴᐸᖓᓕᐅᖕᖏᓂᕐᓂ ᓴᓇᖕᖑᐊᒐᕐᐱᑦ
ᐃᓗᐊᓂ.

ᓴᐸᖓᓕᐅᕐᓂᖅ ᖃᓪᓕᓂᕐᓂᒃ:
ᑕᑕᓭᓂᖅ

1. ᑕᑕᓴᓚᖓᓗᒍ ᓴᓇᖕᖑᐊᓯᒪᔦᑦ,
ᐊᑐᕆᐊᓪᓚᓗᑎᑦ ᐊᓪᓗᕈᑎᓂᒃ 1-9
ᓯᕗᓪᓕᐅᕋᑖᓂᒃ, ᑭᓪᓕᖓ ᐃᓗᐊᒍᑦ ᒪᓕᒐᕆᓗᒍ. 

3. ᐊᑐᕆᐊᓪᓚᓗᑎᑦ ᐊᓪᓗᕈᑎᓂᒃ 1-9
ᓯᕗᓪᓕᐅᕋᑖᕐᑐᓂᒃ, ᖃᓪᓕᓂᖅ
ᑫᕙᓪᓚᐸᓪᓕᐊᓗᒍ ᑎᑭᓪᓗᑎᑦ ᖃᓪᓕᓂᐅᑉ
ᓵᑦᑐᔮᖑᓂᖓᑕ ᐃᓪᓗᐊᓄᑦ. 

4. ᐊᑐᕆᐊᓪᓚᓗᑎᑦ ᐊᓪᓗᓂᕐᒥᒃ 3-ᒥ
ᓴᓇᖕᖑᐊᓯᒪᔪᖅ ᑕᑕᓴᕐᓗᒍ ᖃᓪᓗᓈᕐᑕᔭᖅ
ᑕᕐᕆᖏᓂᓕᒫᖓᓂ.

2. ᓴᐸᖓᓕᐅᓚᖓᓗᑎᑦ ᓴᓇᖕᖑᐊᓯᒪᔫᑉ
ᑭᓪᓕᖓᓂᒃ (ᖃᓪᓕᓂᕐᒥ
ᐃᓗᓕᖃᖕᖏᓂᖓᓂᒃ) ᒥᕐᖁᑎ ᓄᕕᓗᒍ ᐊᒻᒪᓗ
ᐃᓕᓗᒍ ᖃᓂᑦᑐᐊᐱᐅᑎᓪᓗᒍ ᓯᓂᑦᓴᔭᒧᑦ
ᖃᓪᓕᓂᐅᑉ ᓵᑦᑐᔮᖑᓂᖓᓃᑦᑐᒧᑦ.

ᑕᒪᑐᒪ ᐱᓇᓱᓐᓂᓕᒫᑦᓯᐊᓂ, ᐃᓱᒪᓐᓂᐅᕕᑦ
ᓴᖑᑎᑦᓯᒍᓐᓇᑐᑎᑦ! ᐅᕙᓂ, ᓴᓇᖕᖑᐊᑐᖅ
ᐃᓱᒪᓯᔪᕕᓂᖅ ᖃᑯᕐᑌᑦ ᐱᕈᑦᓯᐊᖑᐊᑦ

ᖃᓪᓕᓂᐅᑉ ᐊᕙᑖᒎᕐᑐᑦ
ᖃᐅᒪᖕᖏᓗᐊᕆᐊᖏᓐᓂᒃ, ᐊᓱᐃᓛᒃ

ᑕᐅᕐᓯᓂᐊᓕᕋᒥᒋᑦ ᑐᖑᔪᕐᑕᓄᑦ. ᐃᓚᔨᓐᓂᒥᔪᖅ
ᒥᑭᔪᐊᐱᓐᓂᒃ ᐱᕈᑦᓯᐊᓂᒃ ᑭᓯᐊᓂ ᓴᓇᒻᒪᖓ
ᓯᕗᓪᓕᖓᓂᒃ ᐊᑐᖏᓐᓇᑎᓪᓗᒍ. ᓴᓇᒻᒪᖓᓂᒃ

ᐊᓯᑦᔩᑐᐃᒍᓐᓇᖁᑎᑦ ᐱᓇᓱᑦᑌᑦ
ᐱᔭᕇᖕᖏᓂᓕᒫᖓᓂ.

ᓴᐸᖓᓕᐅᕐᓂᖅ ᖃᓪᓕᓂᕐᓂᒃ
ᐱᕈᑦᓯᐊᕌᐲᑦ

1. ᓂᕈᐊᕐᓗᑎᑦ 2-ᓂᒃ ᑕᐅᑦᑑᓂᒃ
ᐱᕈᑦᓯᐊᓕᐅᕈᑎᑦᓴᓂᐅᕕᑦ. ᐊᑕᐅᓯᖅ
ᐱᕈᑦᓯᐊᑕᖓᓄᑦ ᐊᒻᒪᓗ ᐊᑕᐅᓯᖅ ᐱᕈᑦᓯᐊᑉ
ᕿᑎᖓᓄᑦ..

3. ᓴᐸᖓᓕᐅᕈᑎ ᒥᕐᖁᑎᑯᑖᒃ ᓄᕕᓗᒍ ᐊᒻᒪᓗ
ᓇᓂᓯᓗᑎᑦ ᓇᐅᒃᑯᑦ ᐱᕈᑦᓯᐊᓕᐅᕈᒪᓂᕐᓂᐅᕕᑦ.
ᒥᕐᖁᑎ ᐊᓂᒍᕐᑎᓗᒍ ᒥᕐᓱᒐᕐᒥᒃ ᖃᓪᓕᓈᕐᑕᔭᖅ
ᑐᕌᕐᓗᒍ.

4. ᑕᐅᑦᑐᓴᖓ ᓯᕗᓪᓕᖅ ᑎᒍᓗᒍ ᐊᒻᒪᓗ 6-
ᓂᒃ ᓴᐸᖓᕐᓂᒃ ᓄᕕᔨᓗᑎᑦ
ᐱᕈᑦᓯᐊᖑᐊᑦᓴᓂᒃ.

6. ᐃᕙᓗᑦᓴᔭᖅ ᓄᑦᓱᓗᒍ ᓴᐸᙰᑦ

ᐊᒻᒪᓗᑭᑖᕈᕐᑎᓗᒋᑦ.

2. ᓴᐸᙰᑦ ᐃᓕᒍᓐᓇᑕᑎᑦ ᖃᓪᓗᓈᕐᑕᔭᐅᑉ
ᖄᖓᓄᑦ ᐊᑦᓴᑳᕋᓕᓐᓂᐊᖏᒻᒪᑕ.

5. ᓴᐸᙰᑦ ᓄᓱᓪᓗᒋᑦ ᑲᑕᑦᑎᓗᒋᑦ
ᖃᓪᓗᓈᕐᑕᔭᒧᑦ ᑌᒪ ᒥᕐᖁᑎ ᑲᐅᑎᓗᒍ
ᓴᐸᖓᐅᑉ ᓯᕗᓪᓕᐹᑉ ᑭᓪᓚᖓᓄᑦ.

2 0

ᓴᐸᖓᓕᐅᕐᓂᖅ ᖃᓪᓕᓂᕐᓂᒃ:
ᐱᕈᑦᓯᐊᕌᐲᑦ (ᑲᔪᓯᔪᖅ)

7. ᑎᒍᓯᓗᑎᑦ ᐊᑕᐅᓯᕐᒥᒃ ᓴᐸᒐᕐᒥᒃ ᑕᐅᑦᑐᖏᑦᑕ

ᑐᖓᓕᐊᓂᒃ ᐊᒻᒪᓗ ᐊᒻᒧᐊᑎᓪᓗᒍ ᐃᕙᓗᑦᓴᔭᒧᑦ.
9. ᐃᕙᓗᑦᓴᔭᖅ ᓄᓱᓪᓗᒍ ᐱᕈᑦᓯᐊᖅ
ᐃᓕᓂᐊᓕᕐᒪᑦ ᖃᓪᓗᓈᕐᑕᔭᒧᑦ, ᑌᒪ ᒥᕐᖁᑎ
ᑲᐅᑎᓗᒍ ᒥᕐᓱᑕᕐᐱᑦ ᒥᑦᓵᓄᑦ ᐃᕙᓗᑦᓴᔭᖅ
ᐲᕐᓂᐊᖏᒻᒪᑦ.

10. ᓄᕕᒋᐊᓪᓚᓗᒍ ᒥᕐᖁᑎ ᐅᑎᒧᑦ ᖃᓪᓗᓈᕐᑕᐅᑉ
ᐃᓗᐊᒍᑦ, ᐃᓂᓪᓚᓯᐊᕐᓗᒍ ᑌᑯᖓᓪᓗᐊᖅ ᐱᕈᑦᓯᐊᑉ
ᕿᑎᖓᑕ ᐊᒻᒪᓗ ᐱᕈᑦᓯᐊᑕᖏᓐᓂ ᐱᖓᔪᐊᑕ

ᐊᑯᓐᓂᓗᐊᖓᓄᑦ. ᒥᑭᔪᐊᐱᒻᒥᒃ ᒥᕐᓱᓂᓕᐅᕐᓗᑎᑦ
ᐃᕙᓗᑦᓴᔭᐅᑉ ᓴᓂᕌᓂᒃ ᐃᓪᓗᐊᓄᑦ ᐃᑳᕐᑐᒥᒃ
ᓴᐸᖓᖅ ᐲᕐᓂᐊᖏᒻᒪᑦ. ᑭᓯᓗᑎᑦ ᐱᖓᓱᒋᐊᓪᓚᓂᒃ

ᓴᐸᖓᕐᓂᒃ ᐊᒻᒪᓗ ᑖᓐᓇ ᐊᓪᓗᓂᖓ
ᐊᑐᕆᐊᓕᕐᕿᓗᒍ ᐱᕈᑦᓯᐊᑉ ᐃᓪᓗᐊ ᐃᓕᓚᖓᓗᒍ. 

8. ᑭᓯᓪᓗᑎᑦ 3-ᓂᒃ ᓴᐸᖓᕐᓂᒃ ᓯᕗᓪᓕᖓᓂᒃ

ᑕᐅᑦᑐᓕᓐᓂᒃ ᐊᒻᒪᓗ ᒥᕐᖁᑎ ᑲᐅᑎᓗᒍ
ᐊᑯᓐᓂᖓᓄᑦ ᑐᖓᓕᐊᓂᒃ ᑕᐅᑦᑐᓕᒃ
ᕿᑎᖓᓅᕐᓗᒍ. 
 

1 1. ᓴᐸᙰᑦ ᐃᓚᖏᓐᓂᒃ ᐲᕐᓂᐊᖒᓯᒍᕕᑦ,
ᐊᓪᓗᕆᐊᕐᓂᖅ 10 ᐱᒋᐊᑦᓯᐊᕈᓐᓇᑌᑦ ᑖᒃᑯᐊ
ᓴᐸᙰᑦ ᐱᑦᔪᑎᒋᓗᒋᑦ. ᕿᓚᓐᓂᓕᐅᕐᓗᑎᑦ
ᓴᓂᕋᖓᓂ ᑐᐱᑦᓴᔭᕐᑕᓕᒻᒥ ᐊᒻᒪᓗ ᐃᕙᓗᑦᓴᔭᖅ
ᑭᐱᓗᒍ. 



ᓴᐸᖓᓕᐅᕐᓂᒥᒃ ᐊᑐᕐᑎᓯᓂᖅ ᐊᓯᖏᓐᓂᒃ

ᐱᓇᓱᐊᕈᑎᓄᑦ

2 1



2 2

ᐃᓱᒪᑖᖑᓯᒪᔪᑦ ᐃᓄᐃᑦ ᐃᓗᕐᖁᓯᖓᓐᓂᒃ

ᐊᒪᐅᑎᐅᑉ ᓴᕝᕕᕈᑎᖓ 
ᓲᓯ ᓴᑭᐊᒐᐅᑉ ᓴᐸᖓᓕᐊᕕᓂᖏᑦ

ᖃᓪᓕᓃᑦ 
ᐃᓕᓴᐱ ᐱᑕᐅᑉ ᓴᐸᖓᓕᐊᕕᓂᖏᑦ



2 3

ᖃᓕᕐᕿᐅᑏᑦ ᐊᑦᔨᒌᖕᖏᑐᓄᑦ ᓱᓇᒃᒍᑎᓄᑦ

ᓂᕈᒥᐊᒐᖅ 
ᓗᐃᓴ ᐊᔅᓴᐹᑉ ᓴᐸᖓᓕᐊᕕᓂᖏᑦ

ᐳᐊᓘᒃ ᔩᓂ ᓇᔪᒻᒥᐊᓘᑉ
ᓴᐸᖓᓕᐊᕕᓂᖏᑦ

ᐋᓂ ᕿᑭᐅᑉ ᓴᐸᖓᓕᐊᕕᓂᖏᑦ

ᖃᕐᓖᓄᑦ ᐃᓕᔭᕕᓃᑦ



2 4

ᓴᐸᖓᓕᐅᕐᓯᒪᔪᑦ ᓴᓇᖕᖑᐊᒉᑦ

ᓯᐊᑦᓇᒥ ᓴᐸᖓᓕᐅᕐᓯᒪᔪᖅ 
ᐋᓂ ᕿᑭ ᐊᑭᓐᓇᒥᐅᑕᒦᑦᑐᖅ

 
ᓯᑦᓂ ᐱᐊᓈᓪ ᐃᓚᖓᑦ 2019-ᒥ
ᓴᓇᔭᐅᔪᕕᓂᖅ ᐊᐱᕐᓭᑦ 
ᑕᕐᕋᓕᒃ ᐸᑦᑐᕆᔾᒧᑦ



2 5

ᓴᐸᖓᓕᐅᕐᓂᒧᑦ ᐃᓱᐊᖁᑎᑦᓭᑦ

ᑦᔫᓕ ᑯᕆᓃ 
ᓯᐅᑎᒻᒥᐅᑕᓕᐊᕕᓂᒋᒃ ᓴᐸᖓᐅᔦᑦ  

ᐅᔭᒥᓕᐊᕕᓂᖅ ᐊᒦᓕᐊ ᕕᕆᓯᐅᑦ-ᑐᓂᕐᒧᑦ
ᓴᐸᖓᓐᓄᑦ

ᐋᓚᓯ ᓘᑲᓯᐅᑦ 
ᓯᐅᑎᒻᒥᐅᑕᓕᐊᕕᓂᒋᒃ ᓴᐸᖓᐅᔦᑦ 



ᐅᐃᒍᐃᑦ

2 6



ᐃᒻᒧᔮᕆᓗᑎᑦ ᑕᑭᔪᒥᒃ ᐃᕙᓗᑦᓴᔭᒥᒃ ᑌᒪ ᑭᐱᓗᒍ. ᑕᑭᓂᖃᖁᓇᕐᑐᖅ
50 cm ᒥᑦᓵᓂ; ᑌᒣᓪᓗᐊᕈᓂ, ᐃᕙᓗᑦᓴᔭ ᓂᒐᕕᑦᑕᖏᓐᓂᓴᐅᓚᖓᔪᖅ

ᒥᕐᓱᓕᕈᕕᑦ.

ᖃᐅᓯᓕᕐᑎᕆᒍᓐᓇᑐᑎᑦ ᐃᕙᓗᑦᓴᔭᐅᑉ ᐃᓱᐊᑕ ᓇᓪᓕᐊᓂᒃ
ᐃᑲᔪᕐᓂᐊᒪᑦ ᓄᕕᒐᓱᓕᕈᕕᐅᒃ ᒥᕐᖁᑎᐅᑉ ᐃᔨᖓᓄᑦ, ᑎᒍᒥᐊᕐᓗᒍ
ᑯᓪᓗᓄᑦ ᑎᑭᕐᓄᓗ, ᑌᒪ ᐊᔭᓪᓗᒍ ᒥᐅᕐᖁᑎᐅᑉ ᐃᔨᖓᑕ ᑐᑭᐊᓄᑦ.
ᐃᕙᓗᑦᓴᔭᖅ ᑎᒍᓗᒍ ᐃᓪᓗᐊᓂᒃ ᐊᒻᒪᓗ ᓄᓱᒐᓛᐱᓪᓗᒍ. 

ᑌᒪ ᕿᓚᓐᓂᓕᐅᕆᐊᖃᓕᕐᒥᔪᑎᑦ ᒥᕐᖁᑎᐅᑉ ᐃᓱᐊᓂ
ᐊᒧᑐᐃᓐᓇᓂᐊᖕᖏᒪᑦ ᒥᕐᓱᑕᕐᓂᐅᕕᑦ. ᓴᐸᖓᓕᐅᕐᓂᒥ, ᐃᕙᓗᑦᓴᔭᖅ
ᒪᕐᕈᐃᓕᒋᐊᖃᖕᖏᑐᖅ. 

ᐅᐃᒍᖓ 1 
ᒥᕐᖁᑎᒥᒃ ᓄᕕᔨᓂᖅ

ᐊᑦᔨᖑᐊᑦ ᑎᒍᔪᑦ ᖃᕆᑕᐅᔭᒃᑯᑦ ᐅᒃᑯᐃᕕᖓᓂᒃ ᐅᕙᖕᖓᑦ www.treasurie.com

ᕿᓚᓐᓂᖅ

ᕿᓚᓐᓂᖅ

ᒪᕐᕈᐃᓕᖓᔪᖅ

ᐊᑕᐅᓯᖅ

ᑕᑯᓐᓇᕋᑦᓴᓂᒃ ᑕᑯᓐᓇᖔᕈᒪᕕᑦ?
(ᑕᑯᓐᓇᕋᑦᓴᖅ ᖃᓪᓗᓈᑎᑐᑦ ᑭᓯᐊᓂ

ᐅᖄᔪᖅ)
 

https://www.youtube.com/watch?
v=xM5n_gmpIrY



ᑕᑯᓐᓇᕋᑦᓴᓂᒃ ᑕᑯᓐᓇᖔᕈᒪᕕᑦ? (ᑕᑯᓐᓇᕋᑦᓴᖅ
ᖃᓪᓗᓈᑎᑐᑦ ᑭᓯᐊᓂ ᐅᖄᔪᖅ)

 
https://www.youtube.com/watch?v=nbtapXA44AY

 

ᑖᓐᓇ ᒥᕐᓱᓂᖅ ᓴᓇᓚᖓᓗᒍ, ᓯᕗᓪᓕᒥᒃ ᒥᕐᖁᑎᒥᒃ ᓄᕕᔨᒋᐊᖃᕐᑐᑎᑦ.

ᒥᕐᓱᑕᑎᓐᓂᒃ ᑲᓱᕐᑎᒋᐊᓕᓐᓂᒃ ᒥᕐᓱᕆᐊᖃᕐᑐᑎᑦ ᑐᓄᐊᓂ ᐱᒋᐊᕐᓗᑎᑦ
ᓯᕗᕌᓅᕐᓗᑎᑦ (ᐃᕙᓗᑦᓴᔭᕐᐱᑦ ᕿᓚᓐᓂᖓ ᑐᓂᐊᓃᓐᓂᐊᒪᑦ).

ᒥᕐᓱᓂᑎᑦ ᖃᓂᑕᕇᑦᑎᓗᒋᑦ (ᒥᕐᓱᓂᑎᑦ ᓀᓈᖃᑦᑕᓗᒋᑦ), ᑐᓄᐊᓄᑦ
ᑐᕌᕐᓗᑎᑦ

ᑌᒣᓘᕆᐊᓪᓚᓗᑎᑦ, ᑌᒫᑦᓭᓈᕐᑐᒥᒃ ᐅᖓᓯᑦᑕᕇᑦᑎᓯᓗᑎᑦ ᒥᕐᓱᓂᕐᐱᑦ
ᒪᕐᕉᒃ ᐊᑯᓐᓂᖓᓂ.

ᓄᕐᖃᓗᑎᑦ ᑐᓄᐊᓂ ᑲᓱᕐᑎᓯᒌᑦᓯᐊᕈᕕᑦ ᑖᒃᑯᓃᖓ ᒪᕐᕉᓂᒃ ᒥᕐᓱᑖᒃᑭᓂᒃ.
ᕿᓚᓐᓂᓕᐅᕐᓗᑎᑦ ᐊᒥᓲᖕᖏᑐᓂᒃ ᐃᕙᓗᑦᓴᔭᖅ ᐲᕐᓂᐊᖏᒻᒪᑦ.

ᐅᐃᒍᖓ 2
ᓯᕗᐊᒍᑦ ᒥᕐᓱᓂᖅ

ᐊᑦᔨᖑᐊᖅ ᖃᕆᑕᐅᔭᒃᑯᑦ ᐱᑐᑦᓯᒪᐅᑎᖓᓂ ᐱᔭᐅᓯᒪᔪᖅ ᐅᕙᓂ
www.labelleadresse.com



ᑕᑯᓐᓇᕋᑦᓴᓂᒃ ᑕᑯᓐᓇᖔᕈᒪᕕᑦ?
(ᑕᑯᓐᓇᕋᑦᓴᖅ ᖃᓪᓗᓈᑎᑐᑦ ᑭᓯᐊᓂ

ᐅᖄᔪᖅ)
 

https://www.youtube.com/watch?
v=QdxPSyGyTO8 

ᑖᑦᓱᒥᖓ ᒥᕐᓱᓂᓕᐅᓚᖓᓗᑎᑦ, ᒥᕐᖁᑎᒥᒃ ᓄᕕᔨᕐᖄᕆᐊᖃᕐᑐᑎᑦ. 

ᒥᕐᓱᒐᖅ ᒧᒥᓪᓗᒍ ᑐᓄᐊᒍᑦ ᐱᓇᓱᐊᓚᖓᒐᕕᐅᒃ.

ᒥᕐᖁᑎ ᐊᒧᓗᒍ ᐱᕆᓐᓂᒥᒃ (ᖃᓪᓕᓂᕐᓂ, ᒥᕐᖁᑎ ᐊᒧᒋᐊᖃᓚᖓᔦᑦ ᓯᓂᑦᓴᔭᒥᒃ). ᒥᕐᖁᑎ ᑲᐅᑎᒋᐊᓪᓚᓗᒍ
ᐱᕆᖕᖓᓐᓂᐅᑉ ᐊᑖᓄᑦ (ᒥᕐᓱᒐᐅᑉ ᑐᓄᐊᓂ ᑭᓯᐊᓂ). 

ᑌᒪ, ᒥᕐᖁᑎ ᐊᔭᓪᓗᒍ ᐅᑎᒧᑦ ᐱᕆᖕᖓᓂᐅᑉ ᒥᑦᓵᓄᑦ ᐊᒻᒪᓗ ᑌᒣᓘᕆᐊᓪᓚᓯᓗᑎᑦ. ᐃᓱᐊᓄᑦ ᑎᑭᐅᑎᒍᕕᑦ,
ᐊᒥᓲᖕᖏᑐᓂᒃ ᕿᓚᓐᓂᓂᐅᕐᓗᑎᑦ ᐃᕙᓗᑦᓴᔭᖅ ᐲᕐᓂᐊᖏᒻᒪᑦ.

ᑖᓐᓇ ᒥᕐᓱᓂᖅ ᐱᑦᔪᑎᓕᒃ ᐃᓕᔨᓂᕐᒥᒃ ᒥᕐᓱᒐᕐᒥᒃ ᑐᓄᐊᓄᑦ, ᑕᑯᑦᓴᐅᒍᓐᓀᑎᓪᓗᒋᑦ ᒥᕐᓱᓂᖏᑦ ᐱᓇᓱᑦᑕᐱᑦ ᓯᕗᕌᓂ.

2 9

ᐅᐃᒍᖓ 3
ᐅᕕᖓᔪᒥᒃ ᐱᕆᓐᓂᑯᑦ ᒥᕐᓱᓂᖅ

ᐊᑦᔨᖑᐊᑦ ᐱᓯᒪᔪᑦ ᖃᕆᑕᐅᔭᐅᑉ ᐱᑐᕝᕕᖓᓂ ᐅᕙᓂ moreau.gilbert.free.fr

